
11-25/MOC-00009. Erabakia, zeinaren bidez Nafarroako Gobernua premiatzen baita txosten bat presta dezan muga-zergek lehen sektorean eta nekazaritzako industrian izan dezaketen inpaktuari buruz
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko martxoaren 6an onetsitako erabakia, zeinaren bidez Nafarroako Gobernua premiatzen baita txosten bat presta dezan muga-zergek lehen sektorean eta nekazaritzako industrian izan dezaketen inpaktuari buruz. Hona testua:
“Nafarroako Parlamentuak:

1. Trumpen gobernuak ezar litzakeen muga-zergen aurka dagoela adierazten du.

2. Bere babes irmoa agertzen dio gure erkidegoko lehen sektoreari (nekazariak, abeltzainak eta nekazaritzako elikagaien enpresak).

3. Espainiako Gobernuari eskatzen dio Nafarroako lehen sektorearen interesak defenda ditzan Europar Batasunean eta nafar ekoizleak babesteko neurriak har daitezen exiji dezan, Trumpek ezar ditzakeen muga-zergek zein Europar Batasunaren eta MERCOSUR-en arteko merkataritza askeko tratatuak ekar ditzaketen ondorio negatiboen aitzinean.

4. Nafarroako Gobernua premiatzen du txosten bat egin dezan, muga-zergek lehen sektorean eta nekazaritzako industrian izanen luketen inpaktuari buruz, bertan jasota zer konpentsazio-neurri hartu beharko liratekeen muga horien ondorio kaltegarriak arintzeko”.
Iruñean, 2025eko martxoaren 10ean
Lehendakaria:  Unai Hualde Iglesias

